
AngajukKak kitsautiKajuk Nunatsiavut Kimakonninganik $30 miliun tâlak uKausiutillugu nunalinnut ilingajutsauluni 

Nunatsiavut AngajukKânga Sarah Leo uKajuk kitsanimminik nallialonnet $30 miliun tâlak nunalinnut pivalliagutitsak tunijaumajuk kavamanganut  Newfoundland amma Labrador pilluni Vale atuttaulângininganik Nunatsiavummi. 

Premier Paul uKajuk ullumi kenaujait sitamaulingattitauniattut, ilautillugu  $12 miliun illunut ilingajuk, $11 miliun nutâmut Kanuittailigekkutitsamut  Happy Valley-Goose Bay-mi, $4.5 miliun nutâmut piutjugapvisammut  Placentia amma $2.5 miliun omatillutunut pilapvisak ânniasiupvimi  Health Sciences Centre St. John’s-imi.

$30 miliun pijuk angiKatigegutingagut  kavamangata Newfoundland amma Labrador ammalu  Vale  âkKigiatsigiamut Tasiujatsoami Pivallianimmut AngiKatigegutingani pivitsaKatillugit kampanet  akuniunitsak  Long Harbour suliaKapvinga iluingajumik inggasiakKulugu. AkKigiagutik uKausiulauttuk Fevruarami tapvani jârimi. Ilangaujuk malingagani  Labrador Inuit Nunamik Satusisimanikkut AngiKatigegutinganik, uKajuk AngajukKâk.

“kavamanga  Newfoundland amma Labrador Kaujimatsiatuk isumâlutigijattinik Tasiujatsoami Pivalliagiamut AngiKatigegutinganik ” uKajuk AngajukKâk. . “Tunitsisimannik tâtsuminga  $30 miliun sivullimik uKaudjiKâgani Nunatsiavut kavamanganik ilagiatsijuk isumâlotigijattinik.”

kavamanga  Newfoundland amma Labrador pigiaKajuk uKâlaKataulluni Nunatsiavut kavamanganut pidjutiKappata Tasiujatsoami ujagannianiujummut, ilagiatsijuk AngajukKâk. 

 “Tasiujatsoak Kanitattinejuk, taimailiingattilugu kapitalliKavuk Maligatsasuattini –paigijautillugu Nunamik Satusaisimannimut AngiKatigegutinga ilingajuk pivallianiujummut,” uKajuk. “Prâvinsiup kavamanga siKumetsenattuk Nunamik Satusaisimannimut AngiKatigegutinganik amma Kujanâlluni isumâlotigijattini, Piungiluammijuk nallelonnet tamangât  $30 miliun tâlamit ilingattitaungininga nunagijattinut.”

KaujigiallagunnaKusi:
Bert Pomeroy

